
2005EKO OTSAILAREN 28KO GOBERNU BILKURA

=========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Gobernuak gaitzetsi du ETAk Villajoyosan (Alacant) egindako ekintza terrorista
_________________________________________________________________



ETAk bere aztarna utzi du berriro, oraingo honetan Villajoyosan (Alacant) non lehergailu bat leherrarazi duen, biktimarik eragin gabe baina herritarren artean alarma egoera sortuz.


Bandak hildakorik edo zauriturik erdiesten ez duenean, haren izateko arrazoia adierazten du gizarteari mehatxu eginez eta izutuz, baina gizarteak ETA bezalako erakunde terroristaren prozedurak erabat ukatzen ditu, izan ere, ETAk odolez, estortsioz eta izuaz besterik ez daki.


Nafarroako Gobernuak Berriro gaitzesten du ETAren azken ekintza terrorista. Haren ustez, ETAk jarraitzen du gizartearen eskariak entzun gabe eta gizarteak terrorismoa ukatu eta  bakearen alde dago garbiki.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA
==============================================================


Tuteran Unibertsitate Publikoa ezartzeko espedientea Proiektu Sektorial deklaratu da

_________________________________________________________________


Nafarroako Gobernuak erabaki bat hartu du gaur goizean Udalez Gaindiko Proiektu Sektorial deklaratzeko Tuteran Unibertsitate Publikoa ezartzeko espedientea, Ekonomia eta Ogasun Departamentuak sustatzen duena. Proiektu Sektorialaren helburua da Tuteran ezartzea Nafarroako Unibertsitatea Publikoaren ikasketa presentzialak.

Halaber, Gobernuak jende aurrean jarriko du espedientea hilabeteko epeaz eta aldi berean audientzia emanen dio proposamen horrek ukitzen duen Udalari. Ondorio horietarako, espedientea ikusgai egonen da Inguramen, Lurraldearen Antolamendu eta Etxebizitza Departamentuan (Iruñeko Armada etorbidea, 2, 2. solairu), idatziz nahi adinako alegazio aurkezten ahal direlarik.


Mugaturiko esku-hartze esparruak 180.821,07 m2 okupatzen ditu eta Tuterako hiri gunearen hegoaldean kokatzen da, N-121-C (Tutera-Tarazona) errepidearekin muga egiten duen alderdi batean, dotazio asko dituena, N-232 (Alfaro-Tutera-Zaragoza) errepideko bidegurutzetik hurbil (Tuterako Mendebaldeko Saihesbidea).

Lurren muga fisikoak ondoko hauek dira: Iparraldean, Udaleko haurtzaindegi bat, San Julian Ikastetxea, eta geroko Kirol Hiriaren lurrak; Hegoalde eta Ekialdean, landa-lursailak; eta Mendebaldean, La Atalaya Zentroa, Bigarren Hezkuntzako eta Lanbide Heziketako Institutua eta N-121-C errepidea (Tutera-Tarazona).

Tokiaren hautaketa hitzarmen baten ondorioa, izan ere, joan zen 2003ko maiatzaren 2an Nafarroako Gobernuak eta Tuterako Udalak lankidetza hitzarmen bat sinatu zuten eta bertan, zenbait alternatiba aztertu ondoren, egokitzat jotzen zuen aipatu kokapena. Hitzarmen horren bidez, Nafarroako Gobernuak konpromisoa hartze du jabetasun pribatuko lursailak eskuratzeko. Espedienteak zehazten duenez, Unibertsitatearen ezarpen kostua 6.081.323 eurokoa izanen da.
Lizarrerrian Jarduera Ekonomikoen Eremua ezartzeko Plan Sektoriala onetsi da
_________________________________________________________________



Nafarroako Gobernuak Udalez gaindiko Plan Sektorial bat onetsi du gaurko bilkuran Lizarrerrian Jarduera Ekonomikoen Eremu bat ezartzeko. Proiektua “Navarra de Suelo Industrial (NASUINSA)” sozietate publikoak sustatua dago.

Plan Sektorial honen helburua da lurra sustatzea, lur ordenatua eta zerbitzu eta azpiegitura guziez hornitua, Lizarrerrian jarduera sor lezaketen enpresen ezarketa bultzatzeko. Esku hartzea, Los Arcosko udalerri barrenean kokatzen da eta Foru Erkidegoko sarearen industriako lurzoru publikoa osatzen du. Industria eremuak badu 465.455 m2ko lur azalera ordenatua eta Los Arcosko “Las Roturas” bazterrean kokatzen da. Eremuaren mugak hauexek dira: NA-129 (Acedo-Los Arcos-Lodosa) errepidea, Cardial ibaia (Mahoma ibaia izenaz ere ezagutzen dena), eta lurzatien  antolamenduko bi bide.

Planak bi fase ezartzen ditu urbanizazioa egiteko eta epeak ondoko hauek dira: Proiektu Sektoriala behin-betikoz onetsi eta hiru hilabete beranduago urbanizazio proiektua erredaktatuko da; urbanizazio proiektua onetsi eta hamabi hilabete beranduago lehen fasearen urbanizazioa eginen da; eta 2010ean bigarren fasearen urbanizazioa eginen da. Eremu hau egiteko aurreikusten den aurrekontua 10 milioi eurokoa da.

Ikasleendako egoitza eta aparkaleku publikoa egitea helburu duen “Nafarroako Unibertsitate Publikoko Campusa” izeneko Plan Sektoriala aldatzeko espedienteari hasiera eman zaio

_________________________________________________________________



Nafarroako Gobernuak hasiera emanen dio “Nafarroako Unibertsitate Publikoko Campusa” izeneko Udalez gaindiko Plan Sektoriala aldatzeko espedienteari. Espedientea Unibertsitateak berak sustatzen du eta haren helburua da ikasleendako egoitza eremu berri bat eta aparkaleku publiko bat egitea kirol instalakuntzen ondoan.

Halaber, Nafarroako Gobernuak erabaki du espedientea jende aurrean jartzea hilabeteko epeaz, eta aldi berean audientzia emanen zaio proposamen honek ukitzen duen Udalari. Ondorio horietarako, espedientea ikusgai egonen da Inguramen, Lurraldearen Antolamendu eta Etxebizitza Departamentuan (Iruñeko Armada etorbidea, 2, 2. solairu), idatziz nahi adinako alegazio aurkezten ahal direlarik.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================

1,12 milioi euroko hainbat urtetarako gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak izapidetzeko

_________________________________________________________________



Nafarroako Gobernuak 1.128.674,76 euroko gastua onetsi du, hainbat urtetan egiteko, ikerkuntza, garapen eta berrikuntza (I+G+i) proiektuetarako dirulaguntzen zain dauden eskariak izapidetu ahal izateko. Gastu hau 2005 eta 20007 bitarteko aurrekontuen kargura eginen da.


Dirulaguntza erabiliko dira I+G+i proiektuak garatzeko enpresek sinatu dituzten maileguen interesen hobariak finantzatzeko. 

GIZARTE ONGIZATE, KIROL ETA GAZTERI DEPARTAMENTUA

==================================================


Gastu konpromiso bat onetsi da hitzarmen kolektiboa finantzatzeko titulartasun publikoko zentro itunduetako pertsona ezinduendako laguntza sektorean 
_________________________________________________________________

Nafarroako Gobernuak 5 milioi eurotik gorako hainbat urtetarako gastu konpromisoa onetsi du hitzarmen kolektiboa finantzatzeko titulartasun publikoko zentro itunduetako pertsona ezinduendako laguntza sektorean.

Gastua 5.083.343 eurokoa da eta honelaxe banatuko da: 2005 (847.736 €), 2006 (1.218.069 €), 2007 (1.468.895 €), 2008 (1.548.643 €). 

Familia Ugarien Legea jarraitzeko batzorde zuzentzailea eta teknikoa sortu dira

_________________________________________________________________



Nafarroako Gobernuak Erabaki bat onetsi du gaur Familia Ugariei buruzko 20/2003 Foru Legea jarraitzeko batzorde zuzentzailea eta teknikoa eratzeko. Aipatu legearen bidez hainbat neurri onetsi ziren familia mota hauei laguntzeko.


Neurri horiek Nafarroako Gobernuko zenbait departamenturen jarduera konprometitzen dute eta toki entitateetan ere badute eragina. Horregatik, egokitzat jotzen da batzorde zuzentzailea eta batzorde teknikoa sortzea arauaren aplikazioa bultzatu eta jarraitu eta haren erregelamendu-garapenean parte har dezaten, Familiaren Zuzendaritza Nagusiaren koordinaziopean.


Horrela, batzorde zuzentzaileak legea garatzeko gidalerroak eta metodologia zehaztuko ditu eta horri laguntzeko eta jarraitzeko behar diren baliabideak erabakiko ditu, besteak beste. Batzordea ondoko kide hauek osatuko dute: Familia, Eskolako eta Lanbideko Irakaskuntza, Unibertsitate eta Hizkuntza Politika, Garraio, Lurraldearen Antolamendu eta Etxebizitza, Osasun,  eta Toki Administrazio arloetako zuzendari nagusiak; Ogasuneko eta Nafarroako Kirol eta Gazteri Institutuko zuzendari kudeatzaileak; eta Familia eta Adin Txikikoen Politiken Planifikazio, Jarraipen eta Ebaluaketa Zerbitzuko zuzendaria.


Batzorde teknikoak, berriz, Lege barrenean sartutako neurrien garapena eta aplikazioa bultzatuko du; esku-hartzeen egutegia ezarriko du;  jarduera desberdinak sustatu eta koordinatuko ditu; eta bekak, dirulaguntzak edo hobariak emateko baremo berariazkoak eginen ditu.
Nicolas Iribas Sánchez de Boado, Nafarroako Gizarte Ongizatearen Institutuko zuzendari kudeatzailea
_________________________________________________________________



Nicolás Iribas (Tafalla, 1968) Zuzenbidean lizentziatua da Nafarroako Unibertsitatean, eta Laneko Arriskuei aurrea hartzeko goi mailako teknikaria da Laneko Segurtasun espezialitatean. Halaber, Laneko Arriskuei aurrea hartzeko Masterra egina du (2001-2002).


1993tik 1996ra bitartean abokatu gisa aritzen da haren bulego propioan. 1996tik 2001era bitartean Administrazio Publikoko (Adar Juridikoa) teknikari bezala lan egiten du Nafarroako Gizarte Ongizatearen Institutuan. 2001etik 2003ra Errioxako Laneko Osasunaren Institutuko zuzendaria da. 2003an Nafarroako Osasun Zerbitzu-Osasunbidean aritzen da Administrazio Publikoko (Adar Juridikoa) teknikari gisa.


2003ko ekainean Nafarroako Laneko Osasunaren Institutuko zuzendari kudeatzaile izendatu zuten eta bertan aritu da Nafarroako Gizarte Ongizatearen Institutuko zuzendari kudeatzailea izendatua izan arte.

EKONOMIA ETA OGASUN DEPARTAMENTUA

=====================================

Nafarroako Gobernuak haren kontratuen esleipena egokitu du Europako Batasuneko araudien arabera
_________________________________________________________________
 
Nafarroako Gobernuak foru dekretu bat onetsi du gaurko bilkuran Administrazioaren kontratuen zenbatekoak egokitzeko Europako Batasuneko araudien arabera.
OSASUN DEPARTAMENTUA 
=======================

Ramon Ayestarán Ruiz-Bazán, Nafarroako Laneko Osasunaren Institutuko zuzendari kudeatzaile izendatua
_________________________________________________________________


Nafarroako Gobernuak Nafarroako Laneko Osasunaren Institutuko zuzendari kudeatzaile izendatu du Ramón Ayestarán Ruiz-Bazán doktorea.

